MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-PETIZZJONIJIET


LAQGĦA NRU 16


Il-Ħamis, 13 ta’ Jannar 2022
								
Il‑Kumitat Permanenti dwar il‑Petizzjonijiet iltaqa' fil‑Parlament, il‑Belt Valletta, fis-2.33 p.m.

L-Onor. Joe Mizzi, President tal-Kumitat, ippresieda.
    

PREŻENTI

L-Onor. Chris Agius, l-Onor Joseph Ellis, l-Onor. Andy Ellul (membru sostitut) u l-Onor. Edwin Vassallo kienu preżenti.

Preżenti wkoll kien hemm is-Sa Marica Cassar (Caritas Community Centre), is-Sur Noel Xerri (CEO tal-Fondazzjoni Oasi), Fr Jimmy Bartolo (Rappreżentant taċ-Church School Association) u s-Sur Anthony Gatt (Caritas Malta).


MINUTI

Il‑Minuti tal‑Laqgħa Nru 15, li saret fis-27 ta’ Ottubru 2021, kienu kkonfermati.


XOGĦOL QUDDIEM IL-KUMITAT

Il-President tal-Kumitat, l-Onor. Joe Mizzi, ippreżenta għall-informazzjoni tal-Kumitat:

[bookmark: _Hlk83279737]Dok. 29	Lista ta' Petizzjonijiet quddiem il-Kumitat fejn għadha ma bdiext id-diskussjoni
Dok. 30	Lista ta’ Petizzjonijiet quddiem il-Kumitat u d-draft replies proposti











Il-Kumitat qabel li jintbagħtu t-tweġibiet għall-petizzjonijiet kif ippreżentati fid-Dok. 30. Is-Segretarju tal-Kumitat kellu jikkuntattja lis-Sur Joseph Nazzaren Attard,  lis-Sur Alex Ehrhardt, lis-Sa Franciska Friderika Fagyas, lis-Sur Joven Grech, lis-Sa Teresa Aleksandra Szafranska, kif ukoll lill-Onor. Robert  Cutajar. Is-Segretarju kellu jikkomunika dawn it-tweġibiet tal-Kumitat fuq il-materja mqajma fil-petizzjonijiet rispettivi tagħhom.


Il-Kumitat qabel li dawn iż-żewġ petizzjonijiet għandhom jiġu riferuti lill-Awtorità tal-Ippjanar u lill-ERA:

· Petizzjoni ffirmata minn numru ta’ residenti fl-Imġarr, Malta, u persuni oħra dwar żvilupp fuq għelieqi u xagħri fiż-żona tal Imġarr sabiex isiru pannelli għall-enerġija solari
· Twaqqif tal-iżvilupp ta’ blokk appartamenti fuq is-sit ta’ The Boathouse, ix-Xlendi

Il-Kumitat qabel li l-petizzjoni u t-tweġiba tal-petizzjoni bin-numru 40 jintbagħtu lis-Segretarju Permanenti tal-Ministeru għall-Intern, is-Sigurtà Nazzjonali u l-Infurzar tal-Liġi. Il-Kumitat qabel ukoll biex it-tweġiba tal-petizzjoni 46 tintbagħat lill-Awtorità dwar l-Użu Responsabbli tal-Kannabis.


Petizzjonijiet oħrajn, li ġew ippreżentati fuq is-sit elettroniku tal-Parlament u li għadhom miftuħin għall-firem, għandhom jiġu riferuti lill-Ministeri jew entitajiet oħra konċernati, wara li jagħlqu għall-firem:

· Petizzjoni mis-Sur Julian Camilleri, intitolata “Bypass ta’ San Pawil il-Baħar u x-Xemxija”’li ġabret 157 firma;
· Petizzjoni mis-Sur Joseph Mary Galea, intitolata “Dumping ta’ skart mill-Kostruzzjoni ħdejn il-Barriera tal-Imnajdra” li ġabret firma waħda biss;
· Petizzjoni mis-Sur Ivan Sammut, intitolata “Maskli Obbligatorji” li ġabret firma waħda biss;
· Petizzjoni mis-Sa Tasmin Carvalho de Sousa, intitolata “Infurzar tal-liġi dwar vjolenza Domestika Kap. 581” li ġabret 371 firma.

L-Onor. Joseph Ellis u l-Onor. Edwin Vassallo talbu ruling rigward Petizzjoni intitolata “Petizzjoni ffirmata minn numru ta’ residenti fl-Imġarr, Malta, u persuni oħra dwar żvilupp fuq għelieqi u xagħri fiż-żona tal-Imġarr sabiex isiru pannelli għall-enerġija solari”. L-Onor. Joseph Ellis u l-Onor. Edwin Vassallo talbu ruling biex is-Sedja tagħti direzzjoni jekk il-Kumitat Permamenti dwar il-Petizzjonijiet għandux id-dritt li jirreferi l-petizzjoni msemmija lill-Kumitat Permanenti dwar l-Ambjent u l-Ippjanar tal-Iżvilupp skont l-Ordni Permanenti 150 biex tiġi diskussa f’dak il-Kumitat.

Fuq Petizzjoni intitolata “Abbozz ta’ Liġi dwar il-Cannabis” il-Kumitat qabel li jkun hemm rimarki. Rimarki saru minn Fr Jimmy Bartolo u mis-Sur Anthony Gatt. Wara li saru r-rimarki saru żewġ proposti.

Fil-proposta li ressaq, l-Onor. Edwin Vassallo talab biex il-proposti li jidhru fil-petizzjoni 46 jiġu diskussi fil-plenarja skont l-Ordni Permanenti 150 li tagħti l-opportunità lil dan il-Kumitat iressaq il-materja ta’ petizzjoni wkoll biex tiġi diskussjoni fil-Parlament kif ukoll tinbagħat lill-Awtorità dwar l-Użu Responsabbli tal-Kannabis.

L-Onor. Joseph Ellis u l-Onor. Edwin Vassallo vvutaw favur din il-proposta. L-Onor. Joe Mizzi, l-Onor. Andy Ellul u l-Onor. Chris Agius ivvutaw kontra. 

Il-proposta ma għaddietx bi 3 voti kontra u 2 favur.




Fil-proposta li ressaq quddiem il-Kumitat iċ-Chairperson, l-Onor. Joe Mizzi, talab biex peress li l-Abbozz ta’ Liġi li jwaqqaf l-Awtorità għall-użu responsabbli tal-Kannabis għadda mill-istadju ta’ Kumitat u kien hemm il-faċilitajiet kollha biex wieħed jista’ jressaq emendi u tittieħed nota ta’ dak kollu li ntqal dwar din il-materja issa li l-Abbozz għadda mill-istadji kollha, din il-petizzjoni bil-kontenut tagħha tmur għand l-Awtorità dwar l-Użu Responsabbli tal-Kannabis peress li opportunità ta’ diskussjoni fil-Parlament kien hemm u għad hemm opportunitajiet. 

Kien hemm qbil minn kull Membru fuq din il-proposta taċ-Chairperson.


Fit-3.57 p.m. il-Kumitat ġie aġġornat għal data li kellha tiġi kkomunikata aktar tard.






						JARED SULTANA
						SEGRETARJU TAL-KUMITAT
						



KONFERMATI				

					


						ONOR. JOE MIZZI MP
						PRESIDENT TAL-KUMITAT


